
II. LITTERAE RESTIUM

A. Primae restium litterae

Sigismundus Augustus etc. Universis et singulis palatinis, castellanis, dignitariis, officialibus,
terrigenis, nobilibus, advocatis, scultetis et civibus ceterisque cuiuscunque status, condicionis
et praceminentiae subditis Nostris, bona quaecumque terrestria hereditaria et obligatoria possiden-
tibus, et ad expeditionem bellicam generalem, de iure vel consuetudine Regni Nostri obligatis,
sincere et fidelibus Nobis dilectis, gratiam Nostram Regiam. Magnifici, generosi, nobiles
et famati, sincere Nobis et fideles dilecti! Tametsi summo studio, una cum senatoribus Regni
Nostri laboraverimus, ut nacessario discedentibus Nobis Lituaniam, fines Regni praesidiis, quibus
hostium conatus arceri possent, firmarentur, quorundam tamen studiis in diversum tendentibus,
rebus infectis, Nos e Regno discedere oportuit. Ne itaque, si, quod Deus avertat, hostium aliqua
vis, quibus undequaque angimur, irrumpere nollet, Nos imparatos opprimat, generalem bellicam
expeditionem decrevimus. Mandamusque vobis his primis restium litteris, ut ad istam ipsam
expeditionem ab armis, equis et aliis rebus omnibus, quae belli usus postulat, bene parati sitis, ut
ad quod tempus et ad quem locum, tertiis restium litteris iusserimus, sine omni mora veniatis.
Interea tamen iudicia exerceri volumus, quoad tertiarum restium litterac missae a nobis fuerint.
Has vero litteras sine mora [alter] alteri viciniori perferendas curet, ultimus vero loci capitaneo eas
remittat, sub gravi indignatione Nostra et bonorum omnium confiscatione, aliter non facturi.

Datum in conventione generali Piotrcoviensi, feria quarta proxima post festum Pentecostes,
anno Domini millesimo quingentesimo quinquagesimo quinto [5 V7 7555], *Regni Nostri® XXVI.

B. Secundae restium litterae

Sigismundus Augustus etc. Universis et singulis palatinis, castellanis, dignitariis, officialibus,
terrigenis, nobilibus, advocatis, scultetis et civibus ceterisque cuiuscumque status, condicionis et
praceminentiae hominibus, subditis Nostris bona quaecumque terrestria, hereditaria et obligatoria
possidentibus et ad expeditionem bellicam generalem, de iure vel consuetudine Regni Nostri
obligatis, sincere et fidelibus dilectis, gratiam nostram Regiam. Magnifici, generosi, nobiles
et famati, sincere et fideles dilecti! Mandavimus vobis antea primis restium litteris, quandoquidem
generalis bellica expeditio omnium senatorum et procerum consensu publico in proxime habitis
Piotrcoviae comitiis est decreta, ut ad eam expeditionem bene armati et instructi essetis. Nunc
iterum de more hisce secundis litteris restium mandamus, omnino habere volentes, ut equos, arma

et cetera ad bellum necessaria pro facultatibus vestris bene parata habeatis, et cum tertio significa-
verimus, nullam moram interponatis, sed ad eum locum, quem tertiis restium litteris constitu-
erimus, quo tempore iusserimus, sicuti decet, instructi veniatis. Interea autem iudicia de more
peragi volumus. Has vero litteras Nostras, sine ulla mora alter alteri viciniori perferendas curet,
ultimus vero loci capitaneo eas remittat, sub confiscatione omnium bonorum secus non facturi.
Datum in conventione generali Piotrcoviensi feria tertia intra octavam Corporis Christi anno
Domini MDLV [I8 VI 1555], Regni Nostri XXVI. Ad mandatum proprium Sacraec Regiae
Maiestatis.

